
Quella fiasta ha liug il december.
Nus festivein la naschientscha da Jesus. 
Il 'bambin' porta schenghetgs e metta els sut il
pigniel.

Quella fiasta ha adina liug il matg.
Nus festivein ina persuna tut speciala e schein
'engraziel'.

Quella fiasta ha liug la primavera. Nus festivein
la levada da Jesus. Ils affons selegran sils bials
ignivs empleni cun ovs.

Quei ei il sisavel meins digl onn. Il pli liung di
digl onn ei ils 21 da quei meins. Finalmein
entscheiva la stad!

Quei temps ei per biars il pli bi temps digl onn.
Cun musica e sault vegn ei fatg fiasta e
scatschau igl unviern. Era mascras e confettis
ein usit da quei temps.

Quei ei il siatavel meins digl onn. Igl ei savens
fetg cauld ed ils affons han vacanzas da stad.
Ils purs fan fein e cultiveschan bia fretgs,
legums e graun.

Quei ei igl emprem di digl onn, il di suenter
Silvester. Quella fiasta ha pia liug igl emprem
da schaner. Ils carstgauns giavischan 'in bien
niev onn' in a l'auter.

Quei ei il dieschavel meins digl onn. Igl ei atun
ed ils dis vegnan adina pli cuorts. Il davos di da
quei meins festiveschan surtut ils Americans
'Halloween'.

Quei ei il tierz meins digl onn. Ei vegn plaunsiu
puspei cauld e las flurs creschan. La primavera
entscheiva.

Quei ei il temps avon Nadal. Las vias ein
decoradas ed en biaras casas glischan las
candeilas sil tschupi. Affons selegran d'in
calender nua ch'ei astgan arver mintga di ina
dallas 24 portas.

Quei di vegn ei schau ir rachetas e fatg fiasta
en mintga vitg e marcau. Igl ei il di naziunal
dalla Svizra.

Quella fiasta ha liug il november. Ils catolics
seregordan dils sogns e da tut ils cars ch'ein
gia morts.

Quella fiasta ha liug il december. In um cun ina
barba alva va cun siu fumegl ed in asen da
casa tier casa e porta mandarinas e
spagnolettas als affons.

Duront quei temps igl atun va certa glieud els
uauls per encurir, persequitar e sittar animals
selvadis, sco per exempel tscharvas e
camutschs.

